C'MEUNITCHI

La 5iéme assembllaie és Ministes d’la travaill’rie autuour les Langues dé par Ichin, Ptites et Mouoins faetes
servi (IPM) 1é 21/22 du meis d’novembe 2019.

La 5ieme assembllaie és Ministes d’la travaill’rie autouor les Langues dé par ichin, Ptites et Mouoins faetes
servi (IPM) du Caonsil Britannique-Irandais a étai tinse ogniet, arrangie par |é Gouvernément a I'lle dé Man.
Lé Ministe pour 'Ecoulage, 1é Sport et la Tchulture, Graham Cregreen MHK, a atchilli les ministes en faveur
du Gouvernément a I'lle dé Man.

Lé Caonsil Britannique-Irlandais, établli en 1999, est énn endret pour ses membes a distchutai, a caonsultai
et d’faire d’son mus pour s’maette d’la maéme idée sus énne co-opératiaon autouor d’s affaires d’c’meun
interét suivant les capacitais d’s Administratiaons Membes. Ch’est I'Gouvernément Gallais qui meune la
travaill’rie autouor les langues IPMs et a s’est mourtai d’éte énn endret a bouan sens et eunique pour faire
possiblle I'échange dé preuve et d’collaboratiaon pratique d’pis s'n établlissement. L’assembllaie d’ogniet
s’est d’'mentai des treis grands tapis: I'apprentissage des langues IPMs és grands persaones; |é pllanage és
Ouvériers; I'Userie sociale des langues IPMs, par les arts et la machaenerie digitale étout.

Ch’tait Eluned Morgan AM, Ministe pour les Mailles Internatiounales et la Langue Gallaise au
Gouvernément Gallais qu’a présidai I'assembllaie. Graham Cregreen MHK, Ministe pour I'Ecoulage, 1é Sport
et la Tchulture, a rpersentai [é Gouvernément a I'lle dé Man. Sean Kyne TD, Chief Whip au Gouvernément
et Ministe d’Etat daove la repaonsabilitai pour la Langue Irlandaise, 1é Gaeltacht et Is Tles a rpersentai lé
Gouvernément Irlandais. Kate Forbes MSP, Ministe pour 1é Tersor Publli et I’'Econoumie Digitale, a
rpersentai Ié Gouvernément Ecossais. Députai Monty Tadier, Ptit Ministe pour lé Developpement
Econoumique, 1é Tourise, 1é Sport et la Tchulture a rpersentai |é Gouvernément a Jerri. Députai Rhian
Tooley, Membe du Coumité pour I’Ecoulage, |é Sport et la Tchulture a rpersentai |é Gouvernément a
Guernesi.

Caonférence et Rapport dé 2018 d’la IPM

Les Ministes aont distchutai |é rapport d’la caonférence autouor “I’Apprentissage des Langues IPMs és
Grands Persaones” qui fut tinse Ié 8/9 du meis mars 2018 a Belfast. L’intérét tait en principa autouor
I'apprentissage des langues IPMs és grands persaones et des mailles a la c’'meunitai, a la tacque a travas et
a la sociétai a grand ligand qu’épaerquent les treis tapis d’la travaill’rie. En partitchullier, les dviseus
palirent d’s affaires tais qué I'apprentissage a langue en touor des classes a traditiaon et la piaeche d’la
langue en batissant énne c’'meunitai a membes qui s’ente tchiaunent. Prés d’75 délédgis et dviseus des
huits Administratiaons Membes du CBI vinrent a I'occasiaon, chu qu’erpersente énn échantillaon des
caontraies publliques et d’la ¢’'meunitai aussi bian qué’l’maonde és colléges.

Les Ministes aont ermertchi |é rappart d’la caonférence et sé saont mis d’la maéme idée sus tchi qu’lé
rapport sra a aver coum référence publlique. Nou peut veie I'rapport d’la caonférence és pages és rapports
a la tacque irognie du Caonsil Britannique-Irlandais: www.britishirishcouncil.org.

La Persentatiaon du Jeebin
Les Ministes aont étout rchu énne persentatiaon du Phil Gawne en faveur du Jeebin, |é “Manx Language
Network”. La persentatiaon a détailli I’histouaire d’la Langue Mannaise et a célébrai |é travas és siauns qui

saont engagis a son révil érmertchablle.

L'Aunaie Internatiounale dé 'UNESCO és Langues dé par Ichin, 2019


http://www.britishirishcouncil.org/

Les Natiaons Unies décllairit 2019 L’Aunaie és langues dé par Ichin (Al12019) ) “a seule fin d’'maette en dvant
nos langues, pas seulement pour I'amour des gens qui dvisent ches langues ichin, mais étout pour qué
d’aotes faechent cas du daon important qu’i baillent a la riche diversitai a tchulture du maonde”. |l a étai
notai qu’énne grand partie d’la taque d’la travaill’rie autouor I's IPMs est d’s’enter charai la millaeure
pratique, s’entr’apprende et d’célébrai les langues divaerses et différentes faetes servi dans ches iles ichin.
Les ministes aont souligni aen naombe d’activitais qui furent tinses par les Administrataions Membes pour
prende part a cht enterprinse et all’a servi coum bouan faond sus tchi soutni les IPMs au temps-a-vni.

Travas au temps-a-vni

Les ministes sé saont mis d’la maéme idée sus I'idée sus tchi qu’Jerri arrangera la sixieme assembllaie és
Ministes. Décadte les engdgements détaillis ichin haot, les Ministes aont caonsidérai des propositaons pour
|é programme a travas au temps-a-vni d’la travaill’rie autouor les langues IPMs. Rmertchant la pus grand
importance est d’'maette pus d’aisetaie pour faire servi les langues és tacques sociales, il aont accordai qu’i
srait d’'métchier d’encouoragier l'userie des langues IPMs sé énn articlle rédgullier d’intérét pour la
travaill’rie. Il aont étout accordai qu’i srait d’metchier qué la travaill’rie sé d’'mente:

d’I’Userie sociale dé langues (articlle rédgullier);
des Prumieres Aunaies; et,
des Services dé Faonds / d’la Machaenerie / du Meutin Econoumique

Les ministes sé saont mis d’la maéme idée sus tchi qu’ches courtis politiques valent et qu’i saont des tapis
hardi interessants a travas et il I’s aont sanctiounais coum |é faondement d’aen courti a travas a vni a
caonditiaon d’I’accord du Caonsil a la perchoine Grand Assembllaie. Aen caop officiellement approuvai par
I’caonsil, la travaill’rie rapport’ra autouor I'avant a la perchoine assembllaie és Ministes és Langues IPMs.

CBI Ségretariat
Lé 22 du meis d’novembe 2019

LA TRAVAILL'RIE AUTOUOR LS IPMS AU CAONSIL BRITANNIQUE-IRLANDAIS

Gouvernément Gallais
Eluned Morgan AM, Ministe pour les Mailles Internatiounales et la Langue Gallaise

Gouvernément a I'lle dé Man
Graham Cregreen MHK, Ministe pour I'Ecoulage, 1é Sport et la Tchulture

Gouvernément Ecossais
Kate Forbes MSP, Ministe pour |é Tersor Publli et I’Economie Digitale

Gouvernément a Guernesi.
Députai Rhian Tooley, Membe du Coumité pour I'Ecoulage, |é Sport et la Tchulture

Gouvérnement a Jerri.
Députai Monty Tadier, Ptit Ministe pour |é Developpement Econoumique, 1é Tourise, 1é Sport et la
Tchulture


http://www.britishirishcouncil.org/

Gouvernément Irlandais,
Sean Kyne TD, Chief Whip au Gouvernément et Ministe d’Etat daove la repaonsabilitai pour la Langue
Irlandaise, 1é Gaeltacht et I's Tles



